
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
2013 թվականի            N         -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ   18-Ի N 800-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է`
1. Հայաստանի Հանրապետության կառավարության 2013 թվականի հուլիսի 18-ի «Հայաuտանի Հանրապետության կառավարության 2013 թվականի գործու​նեու​թյան միջոցառումների ծրագիրը և գերակա խնդիրները հաստատելու մասին» N 800-Ն որոշման        N 1 հավելվածի 70-րդ կետն ուժը կորցրած ճանաչել:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ   18-Ի N 800-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունման անհրաժեշտությունը պայմանավորված է «Սննդամթերքի անվտանգության մասին» Հայաստանի Հանրապետության օրենքի՝ նոր խմբագրությամբ նախագծի ընդունման կանխատեսվող ժամկետների ուշացումով: 
2. Ընթացիկ իրավիճակը և խնդիրները

         «Կենդանական ծագում ունեցող սննդա​մթերքի հիգիենային ներ​կայացվող առանձնակի պահանջ​ների կանո​նակարգը հաստա​տելու մասին» ՀՀ կառավարության որոշման նախագիծը շրջանառության մեջ չի դրվել, քանի որ որոշման նախագծով տնտեսավարող սուբյեկտների համար սահմանվում են պարտադիր կատարման ենթակա պահանջներ ու պարտավորություններ, որոնք իրավական այլ ակտով սահմանելու վերաբերյալ դրույթ «Սննդամթերքի անվտանգության մասին» ՀՀ օրենքում ուղղակիորեն նախատեսված չէ: Մյուս կողմից «Իրավական ակտերի մասին» ՀՀ օրենքի 9-րդ հոդվածի 4.1-րդ մասի պահանջով` միայն օրենքով ուղղակիորեն նախատեսված դեպքերում և սահմաններում կարող են ֆիզիկական կամ իրավաբանական անձանց համար նախատեսվել իրավունքների կամ պարտականությունների իրականացումը կանոնակարգող կանոններ: Օրենքով ուղղակիորեն չնախատեսված դեպքերում տնտեսավարող սուբյեկտների համար պարտադիր կատարման ենթակա պահանջներն ու պարտավորությունները նախկինում սահմանվում էին տեխնիկական կանոնակարգերով, մինչդեռ «Տեխնիկական կանոնակարգման մասին» ՀՀ օրենքի ընդունումից հետո չի թույլատրվում տեխնիկական կանոնակարգերով սահմանել սննդամթերքի անվտանգության ոլորտի վերաբերյալ պարտադիր կատարման ենթակա պահանջներ: Հետևաբար` օրենքով չնախատեսված դեպքերում, օրենքից բացի իրավական այլ ակտով պարտադիր կատարման ենթակա պահանջներ սահմանելու դեպքում խախտվում է «Իրավական ակտերի մասին» ՀՀ օրենքի   9-րդ հոդվածի 4.1-րդ մասի պահանջը:
       «Սննդամթերքի անվտանգության մասին» ՀՀ օրենքի նոր խմբագրությամբ նախագծում ներառվել է դրույթ այն մասին, որ ՀՀ կառավարությունն իրավասու է կանոնակարգերով սահմանելու սննդամթերքի, անասնակերի, սննդամթերքի և անասնակերի հետ շփվող նյութերի, սննդային, կերային ու կենսաբանական ակտիվ հավելումների բնութագրերին և (կամ) դրա հետ կապված գործընթացներին և մեթոդներին, այդ թվում` տերմինաբանությանը, փաթեթավորմանը, մակնշմանը կամ պիտակավորմանը և պայմանանշաններին ներկայացվող պարտադիր կատարման ենթակա պահանջներ, ինչպես նաև բույսերի, կենդանիների և մարդու առողջության հիգիենիկ, հակահամաճարակային, ֆիտոսանիտարական և անասնաբուժասանիտարական կանոններ, նորմեր, չափանիշներ և պահանջներ, մնացորդային նյութերի (անասնաբուժական դեղամիջոցներ, վտանգավոր և աղտոտիչ նյութեր, պեստիցիդներ, նիտրատներ և այլն) առավելագույն թույլատրելի չափաքանակներ, վերահսկողության, մոնիթորինգի և զննման, ինչպես նաև ներմուծման և արտահանման ընթացակարգեր:

       ՀՀ կառավարության 2013 թվականի հուլիսի 18-ի «Հայաuտանի Հանրապետության կառավարության 2013 թվականի գործու​նեու​թյան միջոցառումների ծրագիրը և գերակա խնդիրները հաստատելու մասին» N 800-Ն որոշմամբ «Կենդանական ծագում ունեցող սննդա​մթերքի հիգիենային ներ​կայացվող առանձնակի պահանջ​ների կանո​նակարգը հաստա​տելու մասին» ՀՀ կառավարության որոշման նախագծի ներկայացման համար ժամկետը 2013 թվականի դեկտեմբերի 1-ին տասնօրյակ սահմանվել է հաշվի առնելով այն հանգամանքը, որ մինչ այդ ՀՀ Ազգային Ժողովի կողմից կընդունվի «Սննդամթերքի անվտանգության մասին» Հայաստանի Հանրա​պետ​ու​թյան օրենքում փոփո​խություններ և լրացումներ կատարելու մասին» ՀՀ օրենքի նախագիծը և վերը նշված ՀՀ կառավարության որոշման նախագիծը հնարավար կլինի դնել շրջանառության մեջ ու սահմանված ժամկետում ներկայացնել ՀՀ կառա​վա​րու​թյան աշխատակազմ, մինչդեռ 2013 թվականի նոյեմբերի 11-ի դրությամբ «Սննդամթերքի անվտանգության մասին» ՀՀ օրենքի՝ նոր խմբագրությամբ նախագիծը ՀՀ ԱԺ կողմից դեռևս չի ընդունվել:

3. Տվյալ բնագավառում իրականացվող քաղաքականությունը
      ՀՀ կառավարության 2013 թվականի հուլիսի 18-ի N 800-Ն որոշմամբ հաստատված Հայաuտանի Հանրապետության կառավարության 2013 թվականի գործու​նեու​թյան միջոցառումների ծրագրում 70-րդ կետի ներառումը պայմանավորված է եվրաինտեգրման պետական քաղաքականությամբ, համաձայն որի սննդամթերքի անվտանգության ոլորտը կանոնակարգող ՀՀ օրենսդրությունը, գործող ընթացակարգերն ու պահանջները և թողարկվող արտադրանքի ցուցանիշներն անհրաժեշտ է համապատասխանեցնել միջազգային ընդունված պահանջներին:

4. Կարգավորման նպատակը և բնույթը

Սույն որոշման նախագծով առաջարկվում է ՀՀ կառավարության 2013 թվականի հուլիսի 18-ի    N 800-Ն որոշմամբ հաստատված Հայաuտանի Հանրապետության կառավարության          2013 թվականի գործու​նեու​թյան միջոցառումների ծրագրի 70-րդ կետում նշված միջոցառումը հանել, հաշվի առնելով «Սննդամթերքի անվտանգության մասին» Հայաստանի Հանրապետության օրենքի նոր խմբագրությամբ նախագծի ընդունման, որից հետո «Կենդանական ծագում ունեցող սննդա​մթերքի հիգիենային ներ​կայացվող առանձնակի պահանջ​ների կանո​նակարգը հաստա​տելու մասին» ՀՀ կառավարության որոշման նախագծի շրջանառության համար անհրաժեշտ ժամկետները:  
5. Նախագծի մշակման գործընթացում ներգրավված ինստիտուտները և անձինք

Իրավական ակտի նախագծի մշակումն իրականացվել է Հայաստանի Հանրապետության գյուղատնտեսության նախարարության աշխատակազմի կողմից:

6. Ակնկալվող արդյունքը
     ՀՀ կառավարության 2013 թվականի հուլիսի 18-ի N 800-Ն որոշմամբ հաստատված Հայաuտանի Հանրապետության կառավարության 2013 թվականի գործու​նեու​թյան միջոցառումների ծրագրի 70-րդ կետում նշված միջոցառումը հանվում է, որպեսզի «Սննդամթերքի անվտանգության մասին» ՀՀ օրենքի՝ նոր խմբագրությամբ նախագծի ընդունումից հետո սահմանավի դրա իրականացման իրատեսական ժամկետ:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ   18-Ի N 800-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2013 թվականի հուլիսի 18-ի          N 800-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումներ կամ նվազեցումներ չեն նախատեսվում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ   18-Ի N 800-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը.

2. Չկա:

3. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

4. Այլ տեղեկություններ (եթե այդպիսիք առկա են)
Չկան:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ   18-Ի N 800-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
«Հայաստանի Հանրապետության կառավարության 2013 թվականի հուլիսի 18-ի N 800-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի մասին հասարակությունը չի իրազեկվել և նախագծի մշակմանը մասնակցություն չի ունեցել:
ԱՄՓՈՓԱԹԵՐԹ

«Հայաստանի Հանրապետության կառավարության 2013 թվականի հուլիսի 18-ի N 800-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների

	Առաջարկության հեղինակը,
գրության ամսաթիվը,

գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4

	1. ՀՀ արդարադատությաննախարար,

09.12.2013թ. 

N 01/7367-13
	1.   Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:



     2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

     3.  Նախագծում իրավական այլ ակտերի նորմերի անհարկի կրկնություններ առկա չեն:

     4. Իրավական ակտում համապատասխան փոփոխություն կատարելու անհրաժեշտությունն առկա է:





     5.  Նախագծում անհրաժեշտ բոլոր հարցերը կարգավորված են:

     6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

      7. Օրենսդրական տեխնիկայի կանոնները  մասամբ  պահպանված  չեն: Այսպես՝ նախագծի նախաբանում անհրաժեշտ է հղում կատարել «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:

      8. Նախագիծն անհրաժեշտ է համապատասխանեցնել սույն եզրակացության 7-րդ կետին
	  7. Ընդունվել է:
   8. Ընդունվել է: 
	     7. Նախագծի նախաբանում «2-րդ մասի 4-րդ կետի» բառերը փոխարինվել են «1-ին մասի» բառերով:
  8. Նախագծի նախաբանում «2-րդ մասի 4-րդ կետի» բառերը փոխարինվել են «1-ին մասի» բառերով:

	2. ՀՀ էկոնոմիկայի նախարար,

18.11.2013թ. 

N 01/17.5/6919-13
	Առաջարկություններ և առարկություններ չկան
	
	

	3. ՀՀ առողջապահության նախարար,
14.11.2013թ. 

N ԴԴ/12594-13
	Առաջարկություններ և առարկություններ չկան
	
	

	4. ՀՀ ԳՆ սննդամթերքի անվտանգության պետական ծառայության պետ,
14.11.2013թ. 

N 01/15.1/2359-13
	Առաջարկություններ և առարկություններ չկան
	
	








